
GOUVÈNÈ CUOMO ANONSE ETID SOU POSIBILITE REZISTANS ENÈJI POU OTORITE LOJMAN VIL NEW 

YORK KAY RED HOOK YO 

 

Eta pou finanse envestisman nan teknoloji mikwo-rezo 

 

Gouvènè Andrew M. Cuomo jodia te anonse yon etid sou posibilite mikwo-rezo pou Otorite Lojman Vil 

New York nan kay Red Hook yo nan Brooklyn. Konsèp ki te orijine nan plan ki te devlope pa Komite 

Rekonstriksyon Kominote NY Rising Red Hook yo. Etid sou posibilite sa se premye etap nan bi pou 

devlope yon sous enèji rezistan pou sèvi majorite rezidan yo nan kominote bò lanmè yo.  

 

“Gwo tanpèt Sandy te montre nou enpòtans pou ajiste nan nouvo tanperati ekstrèm nòmal la, e jodia 

nou wè kominote tankou Red Hook fè sa nan vini ansanm epi rebati pi byen pase anvan,” Gouvènè 

Cuomo te deklare. “Komite Red Hook NY Rising te idantifye enèji rezistan kòm yon gwo priyorite, e nan 

finanse etid sa nap ede yo fè objektif sa vini yon reyalite. Pwojè sa a se yon lòt egzanp sou fason nou ka 

re-imajine enfrastrikti enpòtan pou defi move tan nan 21yèm syèk la, e mwen vle remèsye patnè lokal 

nou yo paske yo te rejwenn nou pou bati yon Red Hook ki pi rezistan.” 

 

Dirije pa Otorite Enèji New York, etid la pral eksplore vyabilite pou kreye yon mikwo-rezo ki alimante pa 

nouvo sous enèji lokal pou asire rezistans enèji pou kay Red Hook yo. Yon mikwo-rezo se yon gwoup chaj 

ki konekte antre yo epi distribye resous enèji ki konekte nan pi gwo rezo elektrik la e li kapab fonksyone 

alafwa nan rezo-konekte oswa mòd “island” si l dekonekte nan rès rezo a. Mikwo-rezo a ka aji kòm yon 

sistèm otonòm lè pi gwo rezo a pa disponib oswa li avantaje ekonomikman pou l endepandan de rezo a.  

 

Manadjè Jeneral NYCHA Cecil House te deklare, “Kòm NYCHA ap avanse pou repare bilding yo ki te 

andomaje pa Sandy, rezistans alontèm esansyèl pou plan nou yo. Etid sou posibilite sa nan youn nan 

devlopman NYCHA ki te pi frape pa tanpèt la te ka etabli yon modèl pou rezistans enèji nan anpil 

pwopriyete NYCHA yo epi ede rebati pi byen sou peryòd lontèm lan.” 

 

Ko-Prezidan Komite Red Hook NY Rising, Gita Nandan, te deklare, “Kominote Red Hook la rekonesan a 

Gouvènè Cuomo paske li te ba nou yon platfòm pou non sèlman kreye yon katye ki pi rezistan, men 

egalman pou aktyalize l. Bezwen pou sous enèji rezistan egziste nan tout katye a, men kay Red Hook yo 

se kay plis pase 50 pousan rezidan e bilding yo patikilyèman vilnerab. Anplis, konpozisyon Kay Red Hook 

yo fè li vini yon kandida prensipal pou teknoloji inove sa a.”  

 

Etid la, sa ki espere fini nan kòmansman ane pwochen, ap konsidere devlopman yon mikwo-rezo pou 

sèvi 2,800 inite apatman rezidansyèl nan kay Red Hook yo ak etablisman rezidansyèl sant Kominote 

Miccio. Li ta evalye posibilite plizyè sous enèji lokal, enkli ko-jenerasyon, jeneratè ijans, van, oswa enèji 

solè, ak kapasite pou yo itilize pandan sitiyasyon ijans enèji. Rezilta yo espere de etid la ta gen ladan 

estimasyon detaye sou depans pou etid altènatif yo. 

 

Depite Nydia M. Velázquez te deklare, “Sandy te anseye nou ke preparasyon ka limite domaj epi fasilite 

rekiperasyon apre dezas. Nan egzamine rezistans enèji nan devlopman NYCHA, nou ka ede bati vil nou 

an pi entelijan ak pi solid.” 

 

Senatè Velmanette Montgomery te deklare, “Mwen kontan anpil paske Gouvènè Cuomo te rekonèt 

travay enpòtan ki te fèt pa Komite Rekonstriksyon Kominotè Red Hook NY Rising. Sa a se yon devlopman 

ki enteresan anpil pou yon kominote ki reponn a defi gwo tanpèt Sandy avèk pèspikasite pwofon ak 

enspire imajinasyon ak ekspètiz teknik. Map rete tann pou m wè tout sa yo pral akonpli avèk sipò etid sa 

a.” 

 

Manm asanble Felix Ortiz te deklare, “Pwojè enèji rezistan sa a reprezante yon gwo etap pwogrè pou 

asire ke rezidan Red Hook yo pral gen aksè a sous enèji ki garanti. Nou pa ka janm kite kominote bò 

lanmè Brooklyn yo vilnerab a tanpèt tankou gwo tanpèt Sandy ankò. Red Hook toujou ap rekipere. 

Anons jodia fè nou avanse pi lwen de kote nou te ye anvan.” 

 

Prezidan ak ofisye egzekitif anchèf NYPA, Gil C. Quiniones te deklare, “Avans teknolojik ak bezwen 

rezistans fè nou antre nan yon nouvo epòk pou endistri enèji elektrik. Mikwo-rezo yo se jenerasyon enèji 

pwòp nan sit kliyan yo pral vini yon pati kap ogmante nan sistèm enèji elektrik la. New York Power 

Authority fyè pou l fè pati nan efò sa anba Gouvènè Cuomo pou inisye chanjman transfòmatif sa yo, sa ki 

gen ladan antreprann yon etid sou posibilite pou aplike teknoloji sa yo nan kay Red Hook yo.” 

 

NYPA bay devlopman lojman NYCHA yo elektrisite, ansanm avèk plizyè milye lòt etablisman piblik ak 

sèvis nan vil la. 

 

Nan fason pou pi byen konprann posibilite pou anplwaye teknoloji mikwo-rezo nan kay Red Hook yo, 

etid sa a pral:  

• Detèmine gwosè nesesè tout ekipman ki nesesè nan pwodiksyon elektrisite debaz pou sèvi 

nan kay Red Hook yo;  

• Evalye posibilite pou etabli yon mikwo-rezo menm kantite vòlt nan sistèm distribisyon elektrik 

an kowòdinasyon avèk Con Edison; 

• Revize sistèm distribisyon dlo cho-ak-frèt pou rezistans ak rekiperasyon chofaj nan sous 

pwodiksyon elektrisite lokal; ak 

• Kondwi yon evalyasyon ki konvnab a sit la pou detèmine anplasman potansyèl pou ekipman 

pwodiksyon enèji lokal. 

 

Rezilta etid la pral bay tou oryantasyon pou enplemantasyon potansyèl mikwo-rezo nan plizyè 

devlopman NYCHA ak potansyèlman enfòme kominote Red Hook la sou envestigasyon mezi rezistans 

adisyonèl.  

 

Aktyèlman, NYCHA ap konsidere menm apwòch yo pou amelyore rezistans enèji pou plizyè etablisman li 

yo. Konsa, etid sa a pral enfòme rechèch an pwofondè sou mezi rezistans aktyèl ak potansyèl ki egzite 

deja pou ogmante envestisman vil ak eta nan finansman federal CDBG-DR ki te aktyèlman atribye pou 

rekiperasyon Sandy.  

 

Pwogram Rekonstriksyon Kominotè NY Rising, ki te anonse pa Gouvènè Cuomo nan mwa avril 2013, plis 

pase $650 milyon dola nan inisyativ ki te etabli pou planifye ak enplemante pou bay asistans pou rebati 

ak rezistans a kominote yo ki te andomaje gravman pa siklòn Irene, tanpèt tropikal Lee, ak gwo tanpèt 

Sandy. Trase sou leson nou te aprann sou efò rekiperasyon ki te pase; Pwogram NYRCR se yon 

konbinezon inik anwo anba nan patisipasyon kominotè ak ekspètiz teknik eta te bay. 102 tanpèt te 

afekte lokalite yo nan eta ki te orijinalman deziyen pou patisipe nan pwogram NYRCR la. Eta te atribye a 

chak lokalite ant $3 ak $25 milyon dola pou enplemante pwojè elijib ki idantifye nan plan NYRCR la. 

Finansman pou pwojè sa yo founi atravè Depatman Lojman ak Devlpman Iben Blòk Sibvansyon 

Devlopman Kominotè – Pwogram Rekiperasyon Dezas (CDBG-DR). Ou ka jwenn enfòmasyon adisyonèl 

sou pwogram rekonstriksyon kominotè la.  

